我尚愛去e所在  作者:林貞夙
阿公是住佇二水e莊腳,也是我尚愛去e所在,熱人日頭卡長，阿公透早著出門，天色漸漸光，阿公阿扛鋤頭去巡田水，阿公阿實在有夠巧e「天未光，狗未吠」。伊著去田裡做穡，擱未乎日頭晒甲「汗流滲滴」，日頭那出來，伊著入門，人說：「人未到，聲先到」，阿公阿看到我腰佇例睏就大聲喊，「日頭曝腳尻川，好起來了」囝阿人不緊起來讀書。古早人常常講：「少年那袂曉想，吃老著毋成樣」實在當好睏，bo讀書e阿公講出來e話足有道理e，實在有夠歹勢e,阿公就是這嗯阿促味,所以我尚愛去阿公伊家.
阿公in家是我每年的歇熱尚愛去e所在,因為阿母e帶阮去
坐火車,阮佇例火車頂，延路看到一大片黃錦錦通好割e稻阿，有e登佇例割，阿母手指著遠遠e做田人說：你甲in看覓例，做田人對播田到收成，是要留真多汗才有今那日e收成，真是「一粒米百粒汗」卡早我囝子e時代，碗底e飯粒阿那吃不清氣，阮阿爸、阿母就會講，飯粒阿那吃不清氣，後掰也娶「貓某，嫁貓ang」，這嘛e囝子實在有夠好命，飯那吃無完著倒去puin桶去，不知通惜福，這個時陣有聲音放送說：二水到了，二水到了，請be下車e旅客準備下車，有夠快e已經到阿公in住e所在。
每一工下午我甲阿公騎著腳踏車出去繞，阿公騎頭前，我對佇後壁，一前一後，阿公講：「人生親像紡車輪，目標要掠乎正，不管碰得好路，亦是壞路，嘛得走。」人生要拼才會贏，一區一區e田園攏有老實e做田人佇那無營，遠遠看起來，好親像一幅很美e圖，黃錦錦e稻子中央也有很古thsui e稻草人，阿公講稻草人是be嚇驚鳥阿e，白鷺絲歸陣，親像穿一套白帥帥e洋裝，飛來飛去，四界去討吃，為了顧三頓，in嘛真無閒，還擱有白頭殼阿甲青苔阿，in嘛佇例找通吃e物件，真是「日頭赤炎炎，sui人顧性命，」一路聽了鳥阿吱吱啾啾，好親像佇例歡迎阮e光臨。下埔時，有時陣阮嘛會ga厝邊e朋友相招作伙去游泳池打澎泅，阮佇咧水內底就毋免驚赤炎炎e日頭
  阿公e厝後，就是一片e山，種著龍眼甲柚子，阮提著一箱滿滿e柚子甲龍眼轉來，「真是有吃又有掠」阿公伊家是我尚愛去e所在今那日就講到這魯力. 
